
Кириш 

ХХ асрнинг охири - ХХI асрнинг бошларига келиб ахборот 

технологияларининг шиддат билан ривожланиши ва инсоният фаолиятининг 

хамма жабхаларига кириб кетиши  дунёда янги глобал тахдидлар қаторида 

ахборот сохасидаги таҳдидларнинг пайдо бўлишига олиб келганлиги хеч 

кимга сир эмас.  Бунга исботан   айтишимиз мумкинки, 1999 йил декабрь ойида 

қабул қилинган  БМТ бош ассамблеясининг қарорида ахборот хавсизлиги 

сохасидаги тахдидлар ХХI асрнинг глобал муаммоларидан бири бўлади деб 

таъкидланганлиги.  

 Ўзбекистон Республикасининг биринчи Президенти Ислом Каримов 

ўзининг «Юксак маданият – енгилмас куч» номли китобида таъкидлаб 

ўтганидек, «Бугунги кунда инсоният қўлида мавжуд бўлган қурол-яроғлар 

ер куррасини бир неча бор яксон қилишга етади. Буни ҳаммамиз яхши 

англаймиз. Лекин ҳозирги замондаги энг катта хавф –  инсонларнинг онги 

ва қалбини эгаллаш учун узлуксиз давом этаётган мафкуравий курашдир»1. 

Ана шу таҳдидларнинг Ўзбекистон учун долзарблигини айтмасдан 

бўлмайди. Чунки бугун юртимизда бошқарув, иқтисод, мудофаа, илм-фан, 

ОАВ – ҳамма-ҳаммаси ахборот алмашишнинг тезлигидан, тўғрилигидан, 

кенглигидан, ўз вақтидалигидан, ахборот инфраструктурасининг ҳолатидан 

келиб чиқади.  Дархақиқат дунёда ядровий технологиялар ва оммавий қирғин 

қуролларига эгалик қилиш, сиёсий ва диний радикализм, экстремизм, қурол ва 

одам савдоси, терроризм, оғуфурушлик, этник ҳамда миллатлараро 

зиддиятлар авж олаётган бир вазиятда ахборот технологиялари орқали 

вужудга келаётган таҳдидларга бежиз алоҳида эътибор қаратилмаяпти. Бунга 

нисбатан Президентимизнинг ўтган йилнинг январ ойида Ватан 

ҳимоячиларига йўллаган байрам табригида дунё аҳолисининг хавфсизлигига 

таҳдид солаётган хавф-хатарлар ҳақида огоҳлантириб, «...бугунги кунда дунёда 

кибержиноятчилик, коммуникация технологияларидан фойдаланган ҳолда 

салбий информацион таъсир ўтказиш каби халқаро хавфсизликка нисбатан 

илгари кўрилмаган хавф-хатарларнинг авж олаётганига етарли баҳо 

бермасдан, уларнинг олдини олмасдан, бепарво бўлиб яшаш мутлақо мумкин 

эмас.», дея таъкидлаган фикрларини  айтишимиз лозим. 

Бугунги замон глобаллашуви жараёнида кимки ахборотга эгалик қилса, 

ўша дунёга ҳукмронлик қилади, деган ибора бежиз пайдо бўлгани йўқ. 

Дарҳақиқат, ҳозирги кунда ядро қуроли ишлаб чиқариш бўйича дунёда 20 га 

яқин давлатда ҳаракатлар давом этаётган бўлса, 120 дан ортиқ мамлакати 

ахборот урушлари ўтказишнинг ҳар хил йўлларини ўрганиш билан фаол 

шуғулланмоқда. Айниқса, ёшлар онгини эгаллашга қаратилган ахборот 

хуружлари авж олса оляптики, асло пасаймаяпти. Ғанимларимиз томонидан 

бу борада турли усул ва услублардан фойдаланиб келинмоқда. Айниқса, ёлғон 

ахборот тарқатиш, ижтимоий онгни манипуляция қилиш, миллий-маънавий 

қадриятларни емириш, менталитетга мутлақо ёт бўлган бегона қадриятларни 

                                                 
1 Каримов И.А. Юксак маданият – енгилмас куч. – Т.: «Ўзбекистон», 2008. Б. 98-99. 



4 
 

тарғиб этиш, халқнинг тарихий хотирасини бузиш ва ўзгартириш, 

кибертерроризм каби турлари кенг тарқалмоқда. 

Шу билан бир қаторда барчамизга маълумки, хозирги замон таълим 

тизимининг бош мақсадларидан бири юқори маданиятли, тизимли фикрлай 

оладиган,  учраши мумкин бўлган мураккаб муаммоларни еча биладиган, 

мафкуравий иммунитетга эга комил инсонни тарбиялаш тизимини яратишдир.   

Замонавий педагог бугун катта хажмдаги маълумотларни тахлил қила 

олиши, ўзининг педагогик қарорларини асослаб бера олиши, ўз тажриба  ва 

билимларига асосланган холда тизимли фикрлаш ва тизимли 

прогнозлаштириш қобилиятига эга бўлиши лозим. 

Юқоридаги фикрларга асосланган холда, ушбу дастур Ўзбекистон 

Республикаси Президентининг 2015 йил 12 июндаги “Олий таълим 

муассасаларининг раҳбар ва педагог кадрларини қайта тайёрлаш ва 

малакасини ошириш тизимини янада такомиллаштириш чора-тадбирлари 

тўғрисида”ги ПФ-4732-сон Фармонидаги устувор йўналишлар мазмунидан 

келиб чиққан ҳолда тузилган бўлиб, олий таълим муасссасалари педагог 

кадрларнинг касбий тайёргарлиги даражасини ривожлантириш, уларнинг 

илғор педагогик тажрибаларни ўрганишлари ҳамда замонавий таълим 

технологияларидан фойдаланиш бўйича малака ва кўникмаларини 

такомиллаштиришни мақсад қилади. Дастур мазмунида олий таълимнинг 

долзарб масалаларини ўрганиш, глобал Интернет тармоғидан фойдаланган 

ҳолда ўқув жараёнига замонавий педагогик ва ахборот технологияларини 

жорий этиш, педагогнинг шахсий ва касбий ахборот майдонини лойиҳалаш, 

педагогик маҳоратни ошириш, фан, таълим, ишлаб чиқариш интеграциясини 

таъминлаш, тегишли мутахассисликлар бўйича илм – фанни 

ривожлантиришнинг устивор йўналишлари, илмий – 

тадқиқотлар  ўтказишнинг самарали методларидан фойдаланишга ўргатиш 

асосий вазифалар этиб белгиланган. Шу билан бирга олий таълим 

муассасалари профессор-ўқитувчиларнинг мунтазам касбий ўсишда 

интерактив методлар, педагогларнинг таҳлилий ва ижодий фикрлашини 

ривожлантиришга йўналтирилган инновацион методикаларни кенгайтиришни 

назарда тутувчи техника ва технологиялардан фойдаланган ҳолда 

машғулотлар олиб бориш малака ва кўникмаларни ривожлантириш назарда 

тутилади.  

 
Модулнинг мақсади ва вазифалари: 

Ўрганишдан мақсад: Ҳозирги замоннинг долзарб муаммоларидан 

бўлган маънавий, мафкуравий ва ахборот хавфсизлигининг мазмун-

мохиятини очиб бериш. Санъат сохаси ходимлари онгида  ушбу тахдидларга 

қарши мафкуравий иммунитетни шакллантириш.  

 

 



5 
 

Модулнинг вазифалари: 

маънавий, мафкуравий ва ахборот хавфсизлиги тушунчаларининг  

мазмун-мохиятини очиб бериш; 

маънавий, мафкуравий ва ахборот хавфсизлиги йўналишларида учраши 

мумкин бўлган  тахдидларнинг мазмун-мохиятини, турларини ўрганиш; 

ушбу тахдидларни аниқлашни ўрганиш; 

тахдидларга қарши курашишда муаммонинг мохиятини очиб беришни 

ўрганиш; 

мафкуравий иммунитетни шакллантиришда  тизимли тахлил ва қарор 

қабул қилишдан фойдаланиш. 

учраши мумкин бўлган муаммолар буйича қарор қабул қилишни 

ўрганиш. 

 

Модул бўйича тингловчиларнинг билими, кўникмаси малакаси ва 

компетенцияларига қўйиладиган талаблар. 

Тингловчи: 

Санъат сохаси ходимлари онгида  мафкуравий иммунитетни 

шакллантиришда тизимли тахлил ва қарор қабул қилиш асосларидан 

фойдаланиш бўйича назарий билимга эга бўлиш; 

ахборот хавфсизлигига таҳдидлар, хавфсизлик моделлари ҳақидаги 

билимларга эга бўлиш;  

маънавий, мафкуравий ва ахборот хавфсизлиги тўғрисидаги 

тушунчаларнинг мазмун-мохиятини англаш; 

Интернет манбааларидан фойдаланиш бўйича ва ундаги ўқув 

мақсадларига мос хавфсиз ахборот манбааларидан фойдаланиш малакасини 

ошириш; 

  мураккаб муаммоларни хал қилишда замонавий ахборот технологиялари 

имкониятларидан фойдаланиш бўйича билим ва кўникмаларни эгаллаши 

лозим.  

 

Модулни ташкил этиш ва ўтказиш бўйича тавсиялар 

“Мафкуравий иммунитетни шакллантиришда тизимли тахлил” модули 

бўйича дарслар маъруза ва амалий машғулотлар шаклида олиб борилади. 

Модулни ўқитиш жараёнида таълимнинг замонавий методлари, ахборот-

коммуникация технологиялари қўлланилиши назарда тутилган: 

маъруза дарсларида замонавий компьютер технологиялари ёрдамида 

презентацион ва электрон-дидактик технологиялардан; 

 ўтказиладиган амалий машғулотларда техник воситалардан, экспресс-

сўровлар, тест сўровлари, ақлий ҳужум, гуруҳли фикрлаш, кичик гуруҳлар 

билан ишлаш ва бошқа интерактив таълим усулларини қўллаш назарда 

тутилади. 

 

Модулнинг ўқув режадаги бошқа модуллар билан боғлиқлиги ва 

узвийлиги 

  “Мафкуравий иммунитетни шакллантиришда тизимли тахлил” модули 

мазмуни ўқув режадаги “Дирижерлик сохасида тизимли тахлил ва қарор қабул 

қилиш технологиялари”, “Инновацион  таълим технологиялари ва педагогик 

компетентлик” ўқув модуллари билан узвий боғланган ҳолда педагогларнинг 

тизимли тахлил асослари бўйича касбий  тайёргарлик даражасини орттиришга 

хизмат қилади. 

 

Модулнинг олий таълимдаги ўрни 

  Модулни ўзлаштириш орқали тингловчилар таълим ва тарбия 

жараёнларида мафкуравий иммунитетни шакллантириш асосларини ўрганиш, 

уларни амалда қўллаш ва баҳолашга доир касбий компетентликка эга 

бўладилар. 

 

 

Модул бўйича соатлар тақсимоти 

 

Т/р Мавзулар    номи Жами Маъруза Амалий 

машғулот 

Мустақил 

иш 

1 Ахборот хавфсизлиги - 

маънавий ва мафкуравий 

хавфсизлик асоси. 

2 2   

2 Оммавий маданият” санъат 

сохасига тахдид сифатида. 

2 2   

3 Глобаллашув шароитида 

ахборот сохасида  бўлаётган 

тахдидлар  ва уларга қарши  

санъат соҳаси ходимларининг  

2 2   

онгида мафкуравий  

иммунитетни шакллантириш 

муаммолари 

4 Ахборот хавфсизлигининг 

бугунги кундаги холати  ва уни 

таъминлаш бўйича вазифалар   

2          2  

5 Маънавий ва мафкуравий 

хавфсизликни таъминлашда 

тизимли тахлилнинг ўрни. 

2         2  

6 Маънавий ва мафкуравий  

тахдидларни аниқлашда 

тизимли тахлилнинг услуб ва 

услубиятидан фойдаланган 

холда қарор қабул қилиш. 

2         2        2   

Жами 14 6 6 2 

 

НАЗАРИЙ  МАШҒУЛОТЛАР МАЗМУНИ 

 

 1-мавзу. Ахборот хавфсизлиги - маънавий ва мафкуравий 

хавфсизлик асоси. 

Муаммонинг долзарблиги. Ўқув модулининг мақсади ва вазифалари.  

Ахборот, ахборот ҳавфсизлиги: мазмун - мохияти, турлари. 

Ахборот сохасидаги таҳдидлар. Тушунчаси, мазмун- мохияти ва 

тавсифи. 

Ахборот ҳавфсизлигининг бугунги кундаги холати. 

Санъат сохаси ходимлари учун маънавий, мафкуравий ва ахборот 

хавфсизлигининг долзарблиги ва сохага бўлган таъсири. 

 

 2-мавзу. Оммавий маданият” санъат сохасига тахдид сифатида.  

Маънавий ва мафкуравий хавфсизлик тушунчалари мазмун-мохияти 

тавсифи. 

Санъат сохаси ходимлари учун маънавий, мафкуравий ва ахборот 

хавфсизлигининг долзарблиги ва сохага бўлган таъсири. 

Маънавий, мафкуравий ва ахборот хавфсизлигидаги тахдидлар, 

уларнинг таснифи. Оммавий ахборот воситалари, шулар қатори интернет 

халқаро тармоғи, ижтимой тармоқлар орқали, диний экстремизм ва терроризм 

намоёндалари тарафидан бўлаётган тажоввуз ва таҳдидлар. Оммавий, ёт, суб 

маданиятнинг юртимизга кириб келиши мафкуравий тахдид сифатида. 

3-мавзу. Глобаллашув шароитида ахборот сохасида бўлаётган 

тахдидлар  ва уларга қарши санъат соҳаси ходимларининг онгида 

мафкуравий  иммунитетни шакллантириш муаммолари  

Глобаллашув шароитида ахборот сохасида  бўлаётган тахдидларга 

қарши  санъат сохаси ходимлари онгида мафкуравий  иммунитетни 

шакллантириш муаммолари. 

Ўзбекистонда кечаётган воқеа ва ҳодисаларга ўз вақтида холис баҳо бера 

оладиган, Ўзбекистоннинг миллий манфаатларини сўзда хам амалда хам 

ҳимоя қила оладиган бўла олиш. 

Интернетда ишлаш маданиятини ривожлантириш. 

Сохага каратилган қонунларимизни янада такомиллаштириш 

лозимлиги. 

АМАЛИЙ МАШҒУЛОТЛАР МАЗМУНИ 

 

1-мавзу. Ахборот хавфсизлигининг бугунги кундаги холати  ва уни 

таъминлаш бўйича вазифалар  

  

Ахборот, унинг турлари. Инсонлар жамиятида ахборот роли. Қадимги тош 

асрида. XX аср охирига келиб ахборот технологияларнинг жиддий суратлар 

билан ривожланиши натижасида ахборот ресурсларини инсон фаолиятининг 

хамма жабхаларига кириб келиши.  

Ахборот ҳавфсизлиги ҳақида. Ахборот ҳавфсизлигининг турлари. 

Ахборотни ҳимоя қилиш. 

Ахборот-психологик ҳавфсизлик, ахборот-психологик таъсир, шу қаторда 

негатив ахборот -психологик тасирлар ҳақида.  

Замонавий шароитда одамларнинг онгига бўлаётган таъсирлар, уларнинг 

субъектлари. 

Ахборот ҳавфсизлигини таъминлаш бўйича бугунги кундаги холати  ва 

уни таъминлаш бўйича вазифалар.  

 

2-мавзу. Маънавий ва мафкуравий хавфсизликни таъминлашда 

тизимли тахлилнинг ўрни. 

Маънавий ва мафкуравий хавфсизликни таъминлашда амалий 

вазифаларни хал этишда тизимли таҳлилдан фойдаланиш босқичлари. 

Муаммони танлаш. Муаммони қўйиш ва қийинлиги даражасини чеклаш. 

Мақсад ва вазифаларнинг иерархиясини ўрнатиш. Вазифани ечиш йулларини 

танлаш. Моделлаштириш. Стратегияни  аниқлаш. Натижаларни тадбик этиш. 

Муаммони ечиш жараёнининг  мазмуни. Муаммони хал этиш 

жараёнининг босқичлари. Муаммони шакллантириш. Муаммо устида ишлаш. 

Муаммони ечиш. 

 

3-мавзу. Маънавий ва мафкуравий тахдидларни аниқлашда тизимли 

тахлилнинг услуб ва услубиятидан фойдаланган холда қарор қабул 

қилиш. 

Маънавият, маърифат, маданият, ғоя, мафкура тушунчаларини тўғри 

англаб етиш ва уларга бўлиши мумкин бўлган тахдид ва тажаввузларни тахлил 

қилишда  тизимли тахлилнинг “тушунчалар тахлили”, “SWOT”, “ФСМУ” ва  

“Инсерт” услубларидан фойдаланиш.  

Ечим ҳаракатни аниқлаши керак. Ечим муаммонинг терминларида акс 

этиши ва муаммодан олинган бўлиши лозим. Ечим ўзи йўналтирилган 

муаммога даража ёки меъёрлари бўйича яқинлашиши лозим. Ечим ўз хажмига 

кўра муаммога пропорционал бўлиши керак ва муаммодан кўра камроқ 

мураккабликка эга бўлиши лозим. Қисман ечим тўла ечим билан келишган 

бўлиши лозим.  Ҳар бир қисман ёки тўла ечим учун ҳаётийлик ва афзаллик 

текширувини ўтказиш лозимдир.  

Тахлил натижаси бўйича тўғри қарор қабул қилишни ўрганиш. Қарор 

қабул қилишдан аввал, қарорнинг муаммога муносабатини аниқлаш. 

Қарорнинг ижросини таъминлаш ва назорат қилиш. 

 

Мустақил ишни ташқил этишнинг шакли ва мазмуни 

Тингловчи мустақил ишни муайян модулни хусусиятларини ҳисобга 

олган холда қуйидаги шакллардан фойдаланиб тайёрлаши тавсия этилади: 

-  ўқув ва илмий адабиётлардан фойдаланиш асосида модул мавзуларини 

ўрганиш; 

- тарқатма материаллар бўйича маърузалар қисмини ўзлаштириш; 

-  автоматлаштирилган ўргатувчи ва назорат қилувчи дастурлар билан 

ишлаш; 

 - махсус адабиётлар бўйича модул бўлимлари ёки мавзулари устида 

ишлаш; 

 -тингловчининг касбий фаолияти билан боғлиқ бўлган модул бўлимлари 

ва мавзуларни чуқур ўрганиш. 

 

ЎҚИТИШ ШАКЛЛАРИ 

 Мазкур модул бўйича қуйидаги ўқитиш шаклларидан 

фойдаланилади: 

маърузалар, амалий машғулотлар (маълумотлар ва технологияларни англаб 

олиш, ақлий қизиқишни ривожлантириш, назарий билимларни 

мустаҳкамлаш); 

давра суҳбатлари (кўрилаётган лойиҳа ечимлари бўйича таклиф бериш 

қобилиятини ошириш, эшитиш, идрок қилиш ва мантиқий хулосалар 

чиқариш); 

баҳс ва мунозаралар (лойиҳалар ечими бўйича далиллар ва асосли 

аргументларни тақдим қилиш, эшитиш ва муаммолар ечимини топиш 

қобилиятини ривожлантириш). 

БАҲОЛАШ МЕЗОНИ 

 

№ 
Баҳолаш мезони 

Максимал 

балл 
Изоҳ 

1 
Ассессмент тестларини ечиш, 

Мустақил иш бажариш 
2.5 

Ассессмент– 1.5 балл 

Мустақил иш – 1.0 балл 

